Liga Kolej Universiti Islam masuk musim ketiga

LIGA Bola Sepak Kolej Universiti
Islam Malaysia (KUIM) atau Liga
KUIM edisi 2006/2007 akan kem-
bali berlangsung penghujung Ja-
nuari ini.

Liga yang diadaptasi mengikut
format Persatuan Bola Sepak Ma-
laysia (FAM) dan Liga Majlis Su-
kan Universiti Malaysia (Uni-Le-
ague Masum) ini, memasuki mu-
sim ketiga dengan mengekalkan
penglibatan pasukan utama dari
setiap fakulti di KUIM.

Antara fakulti yang mengambil
bahagian jalah Fakulti Kepimpi-
nan & Pengurusan (FKP); juara
liga musim lalu dan juara Sum-
bangsih Perisai Rektor Prof. Da-

tuk Dr. Abdul Shukor Husin; Fa-
kulti Ekonomi dan Muamalat
(FEM) (naib juara 2005/2006);
Fakulti Syariah & Undang-Un-
dang (FSU); Fakulti Quran & Sun-
nah (FQS); serta gabungan dari
empat fakuiti yang digelar se-
bagai pasukan F4G iaitu Fakulti
Sains & Teknologi (FST), Fakulti
Perubatan & Sains Kesihatan
(FPSK), Fakulti Pengajian Bahasa
Utama (FBU) dan Pusat Tamidi
(Program Persediaan)

Tahun ini menyaksikan semua
perlawanan akan berlangsung di
Padang Utama, Kompleks Sukan
KUIM di Nilai pada setiap hari
Selasa, Rabu dan Khamis ber-

mula jam 5.00 petang dan Sabtu
bermula jam 8 pagi.

Penganjuran musim ketiga
yang turut dipertingkatkan de-
ngan penambahbaikan dari segi
pelaksanaan format pertandi-
ngan termasuk menyerapkan mo-
dul dan manual pertandingan
yang diolah dari format FAM dan
TM Uni-League bertujuan untuk
menjadikan persaingan musim ini
lebih teratur dan sistematik.

Menurut Pegawai Belia & Sukan
KUIM, Nur Ekmal Buhary, pihak-
nya telah melihat semasa edisi Cel-
com Uni-League anjuran Masum
telah diiktiraf oleh FAM, jadi se-
bagai mendokong aspirasi untuk

menjadikan sukan bola sepak lebih
profesional di peringkat universiti,
penganjuran seperti ini akan men-
didik warga pelajar dan pegawai di
universiti untuk memahami dan
mempraktikkan budaya sebenar
bermain bola sepak.

Dalam pada itu kejohanan ini
akan dijadikan salah satu prog-
ram pemantapan kepada pemain
pelapis dan pasukan KUIM yang
turut sama menyertai TM Uni
League 2006/07 yang akan me-
mulakan saingannya 20 Januari
ini dan Karnival TM dijangka
akan dianjurkan pada Mei ini di
Universiti Sains Malaysia
(USM).

Tirai pembukaan Liga KUIM
2006/2007 akan bermula pada 25
Januari ini yang akan melibatkan
perlawanan Sumbangsih bagi me-
rebut Perisai Prof. Datuk Dr. Ab-
dul Shukor Husin, Rektor KUIM
di antara pasukan Fakulti Ke-
pimpinan dan Pengurusan (FKP)
dan Fakulti Ekonomi dan Mua-
malat (FEM) yang akan berlang-
sung di Stadium Universiti Putra
Malaysia (UPM ) jam 8.00 ma-
lam. :

Untuk pertanyaan sila hubungi
urus setia kejohanan Liga KUIM
2005/2006 di talian 06-7988079,
7988351, 012-6677628 (Nur FEk-
mal) dan 017-3115997 (Sulaiman).



